
Stephan Casha
VS
Awtorita’ tal-Bini u |-Kostruzzjoni
It-Tribunal

Ra r-rikors tal-appell ipprezentat mill-appellant innifsu fejn permezz tieghu huwa ppremetta u
talab is-segwenti:

Inkarigati minn Tique Ltd. sabiex nirreferu ghall-Avwiz ta' Penali
Amministrattiva surreferit permezz ta' liema gie allegat illi fit-21 ta' Settembru
2023 fis-site 7 Ava fit-Trig in-Narcis, Swieqi, |-esponenti kisret Legislazzjoni
Sussidjarja 623.08 minhabba xoghlijiet li sehihew f'festa pubblika a bazi ta' liema
I-Awtorita’ tal-Bini u Kostruzzjoni imponiet fuq I-esponenti penalti ta' hames mitt
Ewro (€500).

i I-esponenti gieghda permezz tal-prezenti tappella minn din il-penali.



i l-esponenti tixtieq iggib is-segwenti fatti a formali konjizzjoni ta' dan I-
Onorabbli Bord:

i x-xoghlijiet li kienu ghaddejjien fug il-post kienu ta' ‘internal finishings',
fosthom aggustament ta' gradi tal-metall, it-twahhil ta' panelli tal-injam fil-
kmamar tas-sodda, it-twafihil ta'madum u [-illustrar ta' |-istess madum, iz-
zebgha u lix-xkatlar tas-soqfa, u t-tindif tal-propejta’ mill-kuntrattur tad-tindif
Bad Boy Cleaners.

Ili skont Artiklu 3 tal-Legislazzjoni Sussidjarja 623.08 il-kelma "xoghlijiet"”

tfisser:

"ix-xoghlijiet permanenti u x-xoghlijiet temporanji, jew xi wiehed minnhom
kif ikun xieraq, u tinkludi xoghlijiet tal-iskavar, tad-demolizzjoni, tal-
kostruzzjoni, ix-xoghlijiet ta' servizzi tal- bini U Xx-xoghlijiet ta’

finitura".

i fl-istess hin Artiklu 1(d) tat-tielet skeda ta' I-istess Legislazzjoni Sussidjarja
623.08 jipprojbixxi kwalinkwe "xoghlijiet ta' kostruzzjoni" f'granet ta' festi
pubblici.

Ili hawnhekk huwa car li I-legizlatur ikkwalifika il-projbizzjoni misjuba f'Artiklu
1(d) ta' Legislazzjoni Sussidjarja 623.08, ghal "xoghlijiet ta' kostruzzjoni" u
mhux "xoghlijiet" ai termini Artiklu 3 ta' Tagsima I 1d-definizzjoni ta'
"xoghlijiet" f'Artiklu 3 ta' Tagsima I ta' Legislazzjoni Sussidjarja 623.08 tinkludi
kemm "kostruzzjoni" kif ukoll "xoghlijiet ta' finittura" izda il- projbizzjoni ta'
Artiklu 1(d) taghmel referenza biss ghax-"xoghlijiet ta' kostruzzjoni", u allura
"xoghlijiet ta' finitura" ma jaqawx taht Artiklu 1(d) tat-tielet skeda ta'
Legislazzjoni Sussidjarja 623.08. Li kieku dan kien |-ghan tal-legislatur huwa

kien juza l-kelma "xoghlijiet".

1lli ghaldagstant u ghar-ragunijiet suindikati, [-esponenti titlob bir-rispett li
d-decizjoni tal- Awtorita' tal-Bini u Kostruzzjoni li timponi multa ta' hames
mitt Ewro (€500) tigi mhassra, irrevokata u annullata minn dan [-Onorabbli

Tribunal stante li mhux in konformita mal-Ligi.



Bl-ispejjez kontra I-Awtorita' appellata.

Ra r-risposta tal-Awtorita’ 1i permezz taghha wiegbet u eccepiet is-segwenti:

1. i I-Awtorita appellata geghda umilment tissottometti li kwalunkwe decizjoni mehuda

kienet in konformita’ ma dak rikjest mil-ligi, u kwindi korretta f’kull aspett;
2. i preliminarjament l-esponenti Awtorita qeghda tissolleva I-fatt li tali appell ma
jikkonformax mad-detti tal-artikolu 44 tal-Kap. 623 stante li l-appell ma kienx
akkumpanjat ma kopja tad-decizjoni tal-Awtorita, kwindi tali appell ghandu jigi dikjarat

bhala null;

3. Hli minghjar pregudizzju ghal dak indikat supra, l-uff¢jali tal-Awtorita’ ser jkunu

geghdin jipprovdu iktar dettalji n sostenn ta-penali mposta;

4. Ghaldagstant fuq dak suindikat, I-Awtorita’ appellata qeghda umilment titlob lil dan I-

Onor. Tribunal sabiex tichad 1-appell odjern;

5. Salv ec¢¢ezzjonijiet ulterjuri.

Ra I-atti u d-dokumenti kollha.

Ra |-verbali tas-seduti kollha li sehhew quddiem it-Tribunal.

Ra d-deposizzjonijiet tax-xhieda li tressqu quddiem it-Tribunal.

Ra li I-partijiet iddikjaraw I-istadju tal-provi taghhom maghlug.

Semgha it-trattazzjonijiet finali tal-partijiet.

Ra li fis-seduta tas-6 ta’ Frar, 2024 |I-kawza thalliet ghal-llum ghas-sentenza.



Ikkunsidra:

Dan I-appell huwa dwar multa imposta mill-Awtorita’ intimata in segwitu ta’ xoghlijiet li saru
f*festa pubblika u c¢ioe fil-festa tal-Indipendenza, nhar il-21 ta’ Settembru tas-sena elfejn, tlieta
u ghoxrin (2023).

L-Awtorita’ tqajjem eccezzjoni preliminari li tirrigwarda n-nuqqas ta’ konformita tar-rikors
t’appell mad-dettami tal-ligi u dan in kwantu li huwa nieqes minn kopja tad-decizjoni tal-
Awtorita’ 1i hija soggetta ghall-appell u kwindi intalbet in-nullita’ tal-istess rikors. Dan it-
Tribunal diga esprima ruhu f’decizjonijiet precedenti dwar dan in-nuqqgas. Filwaqt li t-Tribunal
jishaq u jesigi fug lI-importanza li kull element ta’ artikolu 44 tal-Kap. 623 tal-Ligijiet ta’ Malta
ghandu jigi rispettat, dan it-Tribunal ipoggi s-sustanza fug kwalunkwe formalitajiet. It-Tribunal
igis ukoll li dan in-nuqqas gie sanat bil-prezentata tal-avviz u ghaldagstant ma jarax li dan
ghandu jwassal ghan-nullita tar-rikors promotur. Ghaldagstant qed jichad 1-ec¢ezzjoni

preliminari tal-Awtorita’ intimata.

It-Tribunal issa ser jghaddi sabiex jesprimi ruhu rigward il-mertu tal-kwistjoni. It-Tribunal
sema’ x-Xhieda tal-appellant innifsu, Stephan Casha u kif ukoll ix-xhieda tal-uffi¢jal tal-

Awtorita’ intimata li kien inkarigat mill-kaz in kwistjoni.

L-appellant jghid li huwa kien prezenti dakinhar tal-21 ta’ Settembru, 2023. Huwa jghid li
dakinhar kienu gieghdin isiru irtokki zghar gewwa d-dat tal-klijent taghhom u bhala xoghlijiet
isemmi zebgha, twahhil ta’ inkwatri, irtokki fil-gypsum u issetjar ta’ grada tal-metall. Huwa
jehid i 1s-sit in kwistjoni ma kienx xi sit ta’ kostruzzjoni izda kienet dar li fiha kienu jghixu

residenti.

Sandro Faure ukoll xehed u hu stgarr li meta marru fuq is-sit huma sabu nies jahdmu ma grada,
ohrajn jahdmu b’roller, ohrajn bi driller u haddiehor bil-laned taz-zebgha, twahhil ta’ fittings
tad-dawl. Meta mistogsi minn membru tat-Tribunal jekk hu rax tqattiegh ta’ madum dakinhar,

hu stgarr li ma jiftakarx.

It-Tribunal iqis li hemm gbil dwar it-tip ta’ xoghlijiet li kienu ghaddejin.



Fid-dawl ta’ dan, il-materja li ghandu jiddeciedi dwarha dan it-Tribunal huwa jekk ix-xoghlijiet
ta’ tikhil, zebgha, gypsum u xoghlijiet simili ohrajn humiex meqjusa bhala xoghlijiet li huma
projbiti milli jsiru fi Hdud jew festi pubbli¢i ai termini tal-ligi. It-Tribunal igis li minkejja li fl-
avviz tal-penali amministrattiva gie identifikat bhala projbit “Xoghlijiet fil-Hdud jew Festi
Pubbli¢i”, kwalunkwe bazi ghal tali penali ghandha tkun il-ligi. Il-1igi applikabbli f’dan is-sens
huwa |-Avviz Legali 340 tal-2022 li ma jiprojbixxix kwalunkwe xoghlijiet milli jsiru izda
jillimita dan ghal “xoghlijiet ta’ kostruzzjoni”. Kostruzzjoni huwa definit bl-att principali, 1-
Kap. 623 tal-Ligijiet ta’ Malta:

"kostruzzjoni" tfisser kwalunkwe att jew operazzjoni ta’ inginerija mehtiega ghal jew relatata
mat-titjib tas-sit, it-t/ugh, [-estensjoni, it-tibdil, it-tiswija ta’ bini jew struttura u "mibnija”

ghandha tinftiehem f’dan is-sens;

It-Tribunal iqgis li I-1igi hija ¢ara f’dak 1i ghandu jkun projbit fi Hdud u festi pubblici. Dak li
kien gieghed isir fil-kaz in kwistjoni ma huwiex meqjus bhala “xoghlijiet ta’ kostruzzjoni” u

minflok, jaga’ aktar taht “xoghlijiet ta’ finitura” li 1-1igi tidefinixxi bhala:

"xoghlijiet ta’ finitura" tinkludi kull xoghol imwahhal fi jew ma’ bini biex tali bini jkun tajjeb
ghall-uzu mahsub inkluza kull mizura kontingenti mehtiega biex jitwettqu tali xoghlijiet,

izda teskludi d-demolizzjoni, I-iskavar, il-kostruzzjoni u servizzi ta’ bini,

It-Tribunal ihoss li minkejja I-intenzjoni tal-legislatur, 1-ghodda li jrid jahdem biha dan it-
Tribunal hija I-ligi kif giet miktuba.

Ghaldagstant it-Tribunal ser jghaddi sabiex jilqa’ l-appell ta’ Stephan Casha u jirrevoka d-
decizjoni tal-Awtorita’ intimata li permezz taghha imponiet il-penali amministrattiva fl-

ammont ta’ hames mitt euro (€500).

Decide



Dan it-Tribunal, ghar-ragunijiet fuq imsemmija qieghed jilqa’ 1-appell u jirrevoka d-de¢izjoni
tal-Awtorita’ intimata fil-konfront tal-appellant Stephan Casha datata t-22 ta’ Settembru,
2023.

